
śrīmadvēṅkaṭaśēṣāryapadapaṅkajaṣaṭpadaḥ Á
śrīviṣṇucittatanayāstutijhaṅkārabhūṣitaḥ Á Á 1 Á Á
śrīraṅganātharatināthasamarpakāṇi

śrīviṣṇucittahṛdayāmṛtavarṣakāṇi Á
śrīdhanvinavyapurabhāgyavibōdhakāni

tvadvīkṣitāni śubhadāni bhavanti gōdē ! Á Á 2 Á Á
saumyānanāmbujaṣaḍaṅghrimanōharāṇi

samphullanīlakamalōdaranindakāni Á
sampatkarāṇi sakalārthanivēśanāni

tvadvīkṣitāni śubhadāni bhavanti gōdē ! Á Á 3 Á Á
gōdēti nāma tava yē tu japanti vaktrē

bhaktyā muhuḥ paramayāmba ! paraṃ vicitram Á
tatpādapadmayugalasthitadhūlayō’pi

gōdā bhavanti paricintayatāṃ narāṇām Á Á 4 Á Á
racitaduritabhēdē ! raktakausumbhapādē !

ramaṇahṛdayamōdē ! rakṣitāśēṣavēdē ! Á
parihṛtanatakhēdē ! bhavyakṛtsatprasādē !

kaluṣitakalivādē ! maṅgalaṃ dēhi gōdē ! Á Á 5 Á Á

mugdhaiḥ prauḍhairmañjulairaṅgasaṅgaiḥ
snigdhāpāṅgaiḥ kalpitāpāṅgajālaiḥ Á

śrīraṅgēndōrantaraṅgaṃ vidhattē
hastē kṛtvāsmāsu saiṣā dayārdram Á Á 6 Á Á

śrīviṣṇucittaparilālitabālabhāvaṃ
śrīraṅganātharatidāyakamugdhabhāvam Á

vācā prakāśitapurāṇavacōntaraṅgaṃ
gōdābhidhaṃ harati daivatamantaraṅgam Á Á 7 Á Á

kō vā kavirbhuvi vibhāti sudhīrmukhaṃ mē
saṃvarṇayatviha sa ityupamāvihīnām Á

pārśvē puraśca savidhē savidhētarē ca
sarvatra kāñcana bibharṣi mukhē tu śōbhām Á Á 8 Á Á

tvatkaṇṭhamadhyasamudañcitaramyanāda -
prōnnītamañjulaśukīvasatiśśukaḥ kim? Á

taddarśanapraṇayavāniva hastavāsī
nirbandhanō’pi ḍayatē viyatīha nāyam Á Á 9 Á Á

śrīraṅganāthādharanartakasya
raṅgasthalaṃ mātarayaṃ kapōlaḥ Á

kō’laṃ vilāsyasya kalāpravīṇaḥ
kalaikadēśē’pi hi varṇanāya Á Á 10 Á Á

mātargōdē ! caraṇayugalaṃ saṃśritatrāṇadīkṣaṃ
dāsassō’yaṃ bhajati narakān bhāvayan bhāvinastān Á

dṛṣṭvāsyainaḥ kulamapi tathā kvāpyadṛṣṭvā ca śāntiṃ
kēnāpyasmin prakaṭitadayā hanta jantau bhava tvam Á Á 11 Á Á

gōdākapōlaparicumbanataḥ kṛtārthaṃ
taddantasandaśanataḥ paramābhirāmam Á

bimbādharaṃ lasati raṅgapatē ! tvadīyaṃ
cētō vidhāya vivaśaṃ mama darśanīyam Á Á 12 Á Á

śrīviṣṇucittatanayākaravārijāta -
saṃsparśasampulakitastava yaḥ kapōlaḥ Á

bimbādharaprabalacēṣṭitapāṭavasya
tasyāspadaṃ mama vibhātu sadāntaraṅgē Á Á 13 Á Á

kān vā karōti ramaṇī ramaṇīyabhāvān
aṅgairatīva madhurairiti sābhilāṣam Á

śrīviṣṇucittatanujātanudattadṛṣṭēḥ
dṛṣṭīrvibhāvayati sādaramēṣa dāsaḥ Á Á 14 Á Á

bhāgyaṃ purāṇamadhunā paripakvamētat
nirdvandvagandhanilayā mama padminīyam Á

pārśvē sadāsti ramaṇī ramaṇīyarūpā
gōdēti dṛptamahamatra bhajāmi ghōṇam Á Á 15 Á Á

śatamakhamaṇinīlā śārṅgiṇastulyarūpā
śayakṛtaśukapōtā śarvarīkāntavaktrā Á

śamitasakalatāpā śātitābhavyajātā
śaraṇamupagatānāṃ śaṃ sadā sautu gōdā Á Á 16 Á Á

na bhaktirna jñānaṃ na ghuṇalipinītyāpyanusṛtiḥ
saraṇyāssādhūnāmiha vikasitāmbhōjanayana ! Á

harē ! gōdānāthētyabhinayanamēvāsti paramaṃ
nidānaṃ tatkṛtvā mayi kalaya raṅgēndra ! karuṇām Á Á 17 Á Á

śrīmadvēṅkaṭaśēṣavaryagururāṭpādāmbupānāgata -
brāhmīnartanaraṅgabhūtarasanājāgratturaṅgānanaḥ Á

kaścit śrīnidhirāghavābhidhakaviḥ kāvyārthavitsammataḥ
śrīgōdāstavamātatāna kutukī tatpādavinyastadhīḥ Á Á 18 Á Á

Á Á iti gōdāstavaḥ samāptaḥ Á Á

